
O uso das unidades lingiiisticas que conforman o campo semantico de
cualificacion é unha das caracteristicas mais expresivas da conducta lingiiis-
tica. A seleccion dos cualificadores lingiiisticos e o seu emprego adecuado
na fala serven para crear un vivo retrato psico-sociolingiiistico da persoa.
En calidade de trazos diferenciadores mais relevantes poden sinalarse as
caracteristicas seguintes: frecuencia dos cualificadores, a sta diversidade,
distribucion 1éxico-semantica, tipo de gradacion da calidade, uso do elativo,
funcién comunicativa e posicion sintéctica do determinante.

E indubidable que a diferenciacién sexual é a dicotomia mais impor-
tante que recorre o xénero humano e como consecuencia debe manifestarse
na lingua pese a unificaciéon dos habitos de discurso observada na socie-
dade moderna.! O aumento do interese dos lingiiistas polo tema estd
directamente vinculado c6 auxe da ideoloxia feminista no mundo anglosaxén
nos anos setenta. Os traballos daquela época caracterizanse por unha
interpretacion tendenciosa das particularidades femininas da fala e a aspi-
racion a presenta-las unicamente coma manifestacion do sexismo lingiiistico.
Os homes e as mulleres describense como grupos opostos social e lingiiis-
ticamente, pero homoxéneos no seu interior. Como resultado de tal
interpretacién xorde na lingiiistica a nocién do “genderlect”, é dicir, dialecto
determinado polo sexo do falante. En termos mais xerais, considéranse en
calidade de caracteristicas propias do “genderlect” feminino as seguintes:

1. as mulleres mostran tendencia 6 discurso mais “correcto”, mais
estandar que os homes;

2. a fala feminina caracterizase por maior cortesia en comparanza
coa masculina;

3. no proceso do discurso a muller manifesta maior expresividade e

1 sen embargo, como afirman Angel Lépez Garcia e Ricardo Morant na sa Gramatica feminina, editada por
Catedra en 1995, “aunque el lenguaje conforma de manera casi exclusiva nuestra personalidad individual y social,
las observaciones relativas a las diferencias lingiisticas entre los dos sexos apenas apuntan esporadicamente entre los
especialistas, y s6lo han venido haciendo su aparicion de manera mas o menos sustancial nas Ultimas dos décadas”
(L6pez Garcia e Morant 1995: 9).

menor seguridade que o home;
4. a fala feminina é menos oficial, mais intima.

A nociéon de “genderlect” foi criticada, e con xustiza, por parte de moitos
especialistas, que opinan que a aplicacién deste termo crea un cadro dema-
siado abstracto, xa que sup6n que as diferencias existentes no cédigo basico
usado polos homes e mulleres son mais relevantes que as semellanzas e
diferencias en concordancia coas cales os homes e as mulleres utilizan os
trazos especificos dos cédigos cruzados.

Nos anos noventa a investigacion dos “genderlects” adquire unha
orientacion distinta. Xunto 6 enfoque “feminista” do problema, que recibe un
desenvolvemento activo en varios paises, precisamente na ultima década,
xorde unha viraxe nova no tema: os lingiiistas prestan atencion a que a lin-
guaxe feminina, igual que a masculina, no seu interior non é tan homoxénea
como o intentaran presentar antes e que non parece lexitimo afirma-la
existencia dos genderlects na lingua, xa que os seus trazos diferenciais poden
estar determinados polos factores sociolingiiisticos doutra indole (como son,
por exemplo, os criterios de grao de formacion, estado social, idade, etc.), asi
como polas particularidades psicoléxicas do falante. Xa con mais distincion
empeza a ponerse de manifesto a necesidade do desprazamento do centro de
gravidade nas investigacions do genderlect do campo da analise do sistema
lingtistico a4 esfera do estudio da fala. As tarefas que se formulan na orde
do dia ante os investigadores da diferenciacién social da linguaxe quedan
formuladas nos ultimos traballos dos lingiiistas rusos: é preciso determinar
se existen diferencias na fala (jnon na organizacién do sistema lingiiistico!)
entre os dous grupos fundamentais en que se divide a comunidade humana
e, de existir estas, en qué consisten. Para contestar a esta pregunta compre
investigar como falan en realidade os homes e as mulleres en distintas
colectividades sociais e lingiiisticas (Zemskaia e Shmeliov 1993: 101).

Para formar unha idea xeral de tal ou cal situacién lingiiistica é necesa-
rio estudiar paso a paso os seus compornientes, procurando discernir os mais
significativos. O seleccionar os fenémenos concretos para a andlise, parece
l6xico prestar atencion en primeiro lugar a aqueles que foron sinalados como
indicios relevantes da fala feminina xa na etapa inicial do estudio do gender-
lect, asi como nos traballos de psico e etnolingiiistas. Practicamente en todas
as obras de tipo xeral sobre o tema “linguaxe e sexo” tratase do caracter afec-
tivo e expresivo da fala feminina. A necesidade de estudiar e sistematiza-los
procedementos que serven para crea-la forza expresiva da linguaxe e elabora-la
base de tal estudio os criterios diferenciais da fala feminina e a masculina
parece evidente. Nesta esfera un lugar moi importante octipano os medios da
apreciacion lingiiistica. “No campo léxico nada diferencia os sexos mellor que
a eleccion dos determinantes”, afirma D.Cameron (1983). Sen embargo, ignoro
a existencia de estudios dedicados 6 funcionamento de determinantes, sobre
todo de adxectivos como representantes mais significativos desta categoria,
no aspecto da diferenciacion sexual do linguaxe.

Procurando encher esta lagoa, realicei un estudio do uso dos adxectivos e
os seus equivalentes funcionais (grupos nominais “S de S”) na fala coloquial
galega. Foron analizadas gravacions da fala espontanea dos habitantes de

Santiago de Compostela, Vigo e algunhas aldeas galegas.? A fala feminina e
a masculina estan representadas en fragmentos iguais. O namero de infor-
mantes equivale a 60 (30 homes e 30 mulleres).

A analise céntrase na semantica e sintaxe das unidades adxectivais.
Formaulase a tarefa de establecer se o significado do adxectivo e a sta posi-
cién na oracién son indicios relevantes da fala feminina e a masculina.

Os adxectivos extraidos do texto das gravacions (cerca de 2000 lexemas)
subdividense en cualificativos y relacionais (os que serven para relacionar un
obxecto con outro, como, p. ex., metdlico, revolucionario, petersburgués, etc).
Os grupos preposicionais con valor adxectival (“S de S”) na maioria dos casos
examinanse 4 parte, pero no caso da andlise semantica tinense 6s adxecti-
vos relacionais.

O estudio manifesta que a caracteristica cualificativa do obxecto preva-
lece sobre a relacional como na fala feminina, tanto na masculina. Pero no seu
interior esta tendencia xeral non é nada homoxénea. A definicion relacional
ten unha representacion moito mais ampla na linguaxe dos homes que das
mulleres. En termo medio, as mulleres utilizan os adxectivos relacionais
ddas veces menos que os seus colegas varons. Un cadro parecido obsérvase
no funcionamento dos grupos “S de S”, que amosan a proporciéon 1:1,9.

A interpretacion deste fenémeno reviste caracter extralingiiistico e pa-
rece evidente. O rol que segue desempenando a muller na sociedade galega,
a pesar dos grandes cambios das dltimas décadas, a sua ata agora relativa-
mente escasa incorporaciéon 6 ambito da comunicacién oficial, xunto a
frecuente limitacion do campo dos seus intereses 6s coidados cotians da sda
familia non contribtien a sta entrada naqueles ambitos do discurso que
formulan a necesidade de expresar outros tipos de relaciéns entre os obxectos
da realidade. A muller tende en grao moito maior que o home & caracteristica
cualificativa e apreciativa das persoas e cousas das que fala. O caracter
extralingiiistico das causas que forman a base do fenémeno indicado faise mais
evidente 6 estudia-los parametros que caracterizan o corpus dos informantes.
A analise estratificada demostra que a aparicion dos adxectivos relacionais
na fala popular en xeral é un fenémeno moito menos frecuente en compara-
cion coa fala culta: un adxectivo relacional na fala popular masculina
corresponde, en termos medios, a cinco cualificativos; na feminina esta des-
proporcién é maior e equivale a 1:6.

Canto mais culta e mais instruida é a muller, tanto mais especializado
resulta o tema que elixe para a conversacién e tanto mais propia dela é a
caracteristica relacional do obxecto. Pédese citar como exemplo a charla
dunha profesora de psicoloxia evolutiva da Universidade de Santiago de Com-
postela coa sua colega sobre temas profesionais. As unidades adxectivais nesta
charla distribiiense da maneira seguinte: 62 cualificativos, 51 relacionais e
32 grupos “S de S”. Como vemos, estes datos non corresponden de ningunha
maneira as tendencias xerais arriba mencionadas.

Ao mesmo tempo, na fala feminina analizada non se encontra un s6
caso de preponderancia dos adxectivos relacionais ou grupos “S de S”sobre
os adxectivos cualificativos, o que se observa, ainda que moi raramente, na

2 Utilizanse tamén as gravacions amablemente prestadas polos colaboradores do Centro Ramon Pifieiro e ILGA, o cal
agradezo sinceramente.

fala dalgins homes. Ese é precisamente o cadro que representa o funcionamen-
to dos nomes adxectivos na fala dun empregado dunha empresa informatica
c6 seu amigo. Na sda charla encontramos 63 adxectivos relacionais e 76 gru-
pos preposicionais contra s6 36 adxectivos cualificativos. O tema da charla
non é puramente profesional, ainda que o informante fala tamén, entre
outras cousas, dos estudios e do traballo.

En cambio, moi tipica da fala popular feminina é a situacién na que, no
transcurso dunha conversaciéon que dura unha hora ou mais, a informante
non utiliza ningtn adxectivo relacional. Este fendémeno encontrase no noso
material en 9 casos dos 15 que analizamos, sendo informantes mulleres
semianalfabetas (labregas, vendedoras de verduras no mercado, empregadas
da limpeza, etc.) e falando sobre temas estrictamente cotidans, habituais.
Claro esta que mesmo nestas charlas xorde a necesidade de expresar unha
caracteristica relacional do obxecto, pero entén tsase a construcciéon “S de
S”, que sen embargo tampouco é moi frecuente neste tipo da fala. Situaciéns
analogas 4 mencionada son moito mais raras na linguaxe dos homes
pertencentes a capas inferiores da sociedade (s6 2 casos dos 15).

Enton, a primeira conclusiéon que se segue do noso estudio consiste en
que as mulleres e os homes se comportan de modo distinto con relaciéon a
unha das caracteristicas globais dos medios de expresar a calidade do obxec-
to: valor cualificativo/valor relacional. Examinemos agora o significado 1éxico
das unidades adxectivais en uso. A tendencia que foi rexistrada aqui de feito
é a continuacion loxica da examinada antes. As mulleres, en grado maior que
os homes, tenden a usa-los adxectivos, a semantica dos cales representa de
modo notable o aspecto apreciativo ou expresivo, atenuando ou mesmo borran-
do en moitos casos o valor denotativo. Tratase dos adxectivos propiamente
apreciativos do tipo bo, malo (mao), ruin, bonito, feito, feo, precioso, magni-
fico, estupendo, xeitoso, aquelado, fantdstico, terrible, horrible, arrepiante,
fatal, sinistro, etc. Hai que sinalar que as mulleres mostran unha preferencia
evidente 6s determinantes de sentido positivo, evitando as caracteristicas
negativas.

Desde logo, non seria correcto afirmar que os homes non utilizan no
seu discurso estes lexemas. Figuran, sen ddbida, na fala masculina, e son
bastante frecuentes. Pero o seu peso especifico no nimero total dos adxectivos
“masculinos” é considerablemente menor en comparanza cos “femininos”
(a proporciéon xeral é 1:2), e ademais entre os homes a apreciaciéon dos obxec-
tos e fenomenos reviste con maior frecuencia o caracter cuantitativo que
cualificativo, o que se manifesta, en particular, na predominancia de unidades
adxectivais que representan o campo semantico “grande-pequeno” na fala mas-
culina e na preferencia 6 emprego de lexemas do campo seméantico “bo-malo”
na feminina.

Con todo isto, a analise do material lingiiistico non permite afirmar que
existan lexemas puramente “femininos” ou “masculinos”, nunha lista que
determinados lingiiistas intentan elaborar. Desde logo, temos fixados no noso
material casos singulares do uso de tal ou cal unidade léxica na linguaxe
de un ou varios homes, ou de varias mulleres. Porén, estes datos non poden
servir de base para atribuir tales lexemas a4 categoria de trazos especificos
de tal ou cal grupo social, xa que a sta frecuencia é minima. Como xa tefio

mencionado, o estudio realizouse a partir dun amplo material lingiiistico,
asi é que con toda razon pdédese deducir que as preferencias na eleccién
dun adxectivo concreto na comunidade lingiiistica feminina ou masculina
axustanse 6 nivel de tendencias mas xerais e estan determinadas en maior
medida pola predileccion individual do falante.

Un indicio moito mais importante da diferenciacion sexual da linguaxe
é a presencia/ausencia do componente de expresividade na semantica dos
determinantes. Con relacién a este criterio a fala dos homes e as mulleres
diferénciase dun modo notable.

Chama ante todo a atenciéon a distinta actitude de estes dous grupos
sociais con relacién 4 expresiéon da medida de intensidade apreciativa designa-
da polo determinante. Os grados da apreciacion poden ser representados
nunha escala situada entre dous polos ocupados un —polo cuantificador un
pouco, e outro— por diferentes formas do elativo.

A analise do material lingiiistico desde tal punto de vista mostra que os
homes mencionan o grado minimo da calidade méais a mitddo que as mulle-
res. A medida que vai aumentando a intensidade apreciativa, o centro de
gravidade vai desprazandose cara a mulleres. O intensificador ben se encon-
tra en 112 casos femininos contra 18 masculinos, moi- en 445 femininos contra
98 masculinos. Outros indicios do elativo (¢an, bastante, abondo, demasiado,
de mdis, adverbios intensificadores en -mente (sumamente intelixente),
sufixos -isimo (soisimo, ferocisimo) e -érrimo (celebérrimo), prefixos super-
(supermoderno, superrico), hiper- (hipersensible), re- (téfioo resabido)?, reque-,
requete- (estds requeteguapo), etc.) empréganse na fala masculina con bastante
menor frecuencia en comparanza coa feminina (a proporcion é 1:1,8).

No ambito da sufixacion merecen atencién especial os diminutivos e
aumentativos que non s6 serven para expresa-lo grado elativo, senén ta-
mén dan mais forza expresiva a linguaxe. Sen dubida, é unha das tendencias
da fala das mulleres. Por exemplo, a forma neutral do adxectivo grande
encontrase 282 veces na fala masculina contra 123 na feminina, pero o em-
prego da mesma raiz con sufixos de connotacién ponderativa cambia
completamente a proporcion: grandiio —24 femininos contra s6 3 masculinos;
grandon -34 contra 5; grandeiro —8 contra 2; grandeirén —6 contra 1,
grandullén (con acumulacion dos sufixos) —5 contra 0. O mesmo pasa co adxec-
tivo pequeno (pequeninio, pequenoa) e con moitos outros (quentifio, facilifio,
pequenecho, feon, malecha, fracucho, gordote). O cadro que se perfila esta moi
claro: o componente expresivo na semantica dos determinantes é mais ben
propio da fala feminina.

E notable tamén a diferencia no uso dos adxectivos que encerran no
mesmo significado léxico a semantica do elativo. Cualificadores expresivos
como marabilloso, fantdstico, precioso, xeitoso, estupendo, extraordinario,
fora de comun, terrible, fatal, sinistro e moitos outros figuran na linguaxe
das mulleres cunha frecuencia case superior 6 50 % con relacion 6s varons.

E moito mais propio das mulleres duplica-los semas elativos, o que se
manifesta na reunién de dous ou mais indicios do supremo grao de calidade:

3 Os autores da Gramatica femenina sinalan o uso dos intensificadores re- e so- “de caracter colerico, y en los vocativos
dos piropos” como unha das tendencias varonis (L6pez Garcia e Morant 1995: 104). Pode ser un caso particular, pero
o material de que dispofiemos comproba o emprego do prefixo -re c6s adxectivos cualificativos en xeral como un
fendmeno mais estendido na fala feminina.

o léxico (adverbio intensificador) e o morfoléxico (sufixo) —moi fresquinio,
moi preciosisimo, tan grandon, bastante amabilisimo, moi fracucho,
tan boinio, etc.; o sintactico (iteracion) e o morfoloxico (sufixo) —€ lixeirifio
lixeirifio; dous léxicos (dous adverbios, ou un adverbio e un adxectivo de
valor elativo) -moito madis grande, moitisimo mais pequeno, bastante
mais caro, ben mais feito, completamente horroroso, etc. A iteracion do
adxectivo ou do intensificador co fin de crear mais forza expresiva é tamén
unha das tendencias caracteristicas das mulleres: moi moi arrepiante, é
moi moi moi nobre, moi moi moi xeneroso, ¢ parvo parvo, preciosisimo
pero preciosisimo, ¢ ben madis maior, mais maior.

Maniféstanse diferencias bastante notables na semantica do portador
da calidade, expresada polo nome adxectivo. A analise demostra que os
homes e as mulleres diferencian o emprego dos cualificadores con relacién
4 seguinte subcategorizaciéon semadantica: “persoa” —“non persoa (cousa)’-
“nocion abstracta”. As mulleres tenden a elixir en calidade de obxecto de
cualificacion as persoas case duas veces mais frecuentemente que os homes.
E 6 contrario: unha cousa (non persoa) modificase con axuda do adxectivo na
fala feminina cunha frecuencia vez e media menos que na masculina. Unha
nocioén abstracta (sobre todo o estado dunha persoa) coméntana as mulleres
un pouco mais frecuentemente que os homes (a proporcién é 1,3:1). Estes
datos evidencian o feito de que as mulleres centran mais a stia atencion
nas persoas e as suas emocions, mentres que os varons prefiren comenta-la
situacion fora do ser humano, tendendo a elixir temas profesionais para as
suas conversacions.

A posicién sintactica do adxectivo esixe un comentario especial. Como é
sabido, o adxectivo na oracién pode acompana-lo substantivo en funciéon de
adxacente dentro da frase nominal, ou pode intervir en calidade de membro
predicativo. Os adxectivos atributivos, a4 sda vez, distinguense en concor-
dancia coa orde lineal dos elementos do sintagma nominal, ou sexa poden
adoptar unha posiciéon anterior ou posterior 6 nome substantivo.

Resulta que a conducta sintactica do adxectivo tamén reflicte as priori-
dades das mulleres e dos homes. As mulleres tenden a cualifica-lo obxecto
segundo o modelo predicativo, formando a proposicién co determinante en
calidade do nitcleo informativo: Esa terra é fermosa. Os homes, 6 contra-
rio, prefiren emprega-los adxectivos nas frases atributivas que entran, dun
modo integro, en tal ou cal enunciado (E unha terra fermosa). Por unha
parte, este fenémeno evidencia as tendencias mulleris a formar xuizos soltos,
a base de estructuras sintacticas mais cortas e simples que as dos homes,
0s que, a sua vez, tenden a empregar oracions mais longas e complicadas
con frases nominais integradas nelas. Por outra parte, as ditas tendencias
reflicten o caracter mais categdrico, mais perentorio da fala masculina en
comparanza coa feminina: antes de desenvolve-lo enunciado contendo unha
frase atributiva, a muller primeiro a constrie a través da presentacion
predicativa do determinante, tenteando asi, dun modo consciente ou
inconsciente, cal sera a reaccién do interlocutor a stia afirmacion, como se
estivese sondando o terreo antes de pisalo. O home, 6 contrario, tende a
representa-la caracteristica do obxecto con maior seguridade, sen introducilo
previamente.

No que respecta 4 posicion e valor funcional do adxectivo atributivo,
en linas xerais tanto os homes como as mulleres dan preferencia 6s determi-
nantes pospostos, significativos desde o punto de vista informativo, coa tnica
diferencia de que os homes se inclinan un pouco mais pola posicién posterior
6 substantivo. A correlacién xeral dos adxectivos pospostos e os antepostos
exprésase na proporcion 2,2:1 na fala masculina e 2:1 na feminina. A tnica
excepcion présentaa a fala popular feminina, na cal os adxectivos antepostos
predominan sobre os pospostos (na proporcién 1:0,9). Pero a interpretacion
deste fenémeno esta ben clara e explicase polo corpus léxico de determinan-
tes neste tipo de linguaxe: a maior parte dos determinantes na fala popular
das mulleres a forman os adxectivos do uso frecuente: moito, grande, bo,
mao, vario, distinto, tltimo e outros, que adoitan anteceder 6 substantivo.
Na linguaxe culta tales unidades léxicas empréganse con relativamente me-
nor frecuencia, e ademais, as persoas que dominan a norma lingiiistica adoitan
ser mais sensibles 6s matices da diferenciacion semaéntica con relacién a
posicion do adxectivo: a tendencia normativa reserva para os determinantes
informativos (os mais repetidos na linguaxe coloquial) a posicién posterior.
Cabe sinalar que os homes en xeral fixan de maneira mais correcta que as
mulleres o lugar do adxectivo atributivo: a maioria esmagante dos adxectivos
antepostos na fala dos varéns son determinantes integrais, non (o pouco)
informativos, o que corresponde as tendencias normativas da fala culta.
Asi que neste aspecto do funcionamento do adxectivo atributivo, segundo
o material de que dispomos e contra a opinién difundida, resulta ser mais
correcta a fala masculina, e non a feminina.

Os resultados da analise efectuada representan distintos retratos
psicolingiiisticos de mulleres e de homes. Para concluir, enumeremos breve-
mente as suas caracteristicas principais:

1. As mulleres son mais propensas a comentar as cuestions vinculadas coa
persoa en xeral, e coa falante e o seu interlocutor en particular, mentres
que os varons mostran maior interese polo mundo de ideas e cousas que
pola persoa e as stias emocions, o que reflictese na maior frecuencia con
que as mulleres elixen & persoa como portadora da calidade.

2. E mais propio das mulleres dar unha caracteristica cualificativa de per-
soas ou cousas que determinar distintos tipos de relaciéns entre os
obxectos: é algo que ponse de manifesto no menor peso especifico dos adxec-
tivos relacionais na fala feminina en comparanza coa masculina. Dentro
da categoria dos adxectivos cualificativos as mulleres tenden mais 6s
cualificadores puramente apreciativos, de semantica positiva ante todo.

3. Por regra xeral, as mulleres son mais emocionais e expresivas na sua
conducta lingiistica en comparanza c6s homes, poniéndose isto de ma-
nifesto na predominancia de diversas formas do elativo na fala feminina,
na escolla dos sufixos apreciativos, no emprego dos lexemas de caracter
expresivo.

4. A menor seguridade das mulleres na expresion das suas ideas reflic-
tese na preferencia que manifestan as sefioras polo emprego predicativo
do adxectivo, que pode considerarse como un paso introductivo, previo
antes de emitir un xuizo mais categorico.

